
1. Бағдарлама паспорты
	Бағдарламаның атауы             

Бағдарламаны әзірлеу үшін негіздеме
Әзірлеуші 
Мақсаты: 
Міндеттер 
Қажетті ресурстар және қаржыландыру көздері
Күтілетін нәтижелер 
Бағдарламаны іске асыру мерзімдері
	«Сәкен Сейфуллин атындағы Қазақ агротехникалық университеті» АҚ дамыту Бағдарламасы
Қазақстан Республикасындағы білім беруді дамытудың 2005-2010 жылдарға арналған мемлекеттік бағдарламасы, Ауыл шаруашылығы министрінің 2008 жылғы 15 қарашадағы «Сәкен Сейфуллин атындағы Қазақ агротехникалық университеті» АҚ профессорлық-оқытушылық құрамымен кездесуінің хаттамасы 
Қазақстан Республикасы Ауыл шаруашылығы министрлігі, «Сәкен Сейфуллин атындағы Қазақ агротехникалық университеті» АҚ 
Қазақстан Республикасы ауыл шаруашылығы жоғары оқу орындары арасында элитарлық университет және ауыл шаруашылығы саласында басымдылық ғылыми зерттеулер жүргізу бойынша танылған ғылыми орталық мәртебесіне ие болу 
- мамандарды озық даярлау және қайта даярлау сапасын арттыруды қамтамасыз ету; 

- мамандарды мақсатты дайындау мен түлектерді еңбекпен қамтудың жүйесін құру;
- профессорлық-оқытушылық құрамының біліктілігін арттырудың жаңа формаларын енгізу; 

- сапа менеджменті жүйесін жетілдіру;  

- халықаралық аккредиттеуге ие болу; 
- қоғамда университет қабырғасында алған білімінің беделі мен тектілігі туралы пікір қалыптастыру;
- студенттердің толық тәжірибелік дайындығын қамтамасыз ету; 
- ғылыми зерттеулерді ел экономикасының сұранысына бейімдеу және шетелдік ғылыми ұйымдарымен серіктестігін дамыту; 

- оқу процесіне оқытудың инновациялық технологияларын енгізу; 

- оқытудың кредиттік жүйесі мен қашықтан оқытуды дамыту; 

- профессорлық-оқытушылық құрамының оқу-әдістемелік және ғылыми-зерттеу жұмыстарын арртыруға жағдай жасау; 

- оқытушылардың білім беру қызметін сапалы жүргізуіне ынталандыру тетіктерін жасау; 

- қызметкерлер мен студенттердің әлеуметтік қорғауын қамтамасыз ету; 
- оқыту және ғылыми жабдықтарды жетілдіру, университеттің материалдық-техникалық базасын үнемі жаңарту және кеңейту; 
- қазіргі заманғы оқу корпустарын, жатақханалар мен қызметкерлерге арналған тұрғын үйлерді салу; 
- мәдени-тәрбие жұмыстарын күшейту.
2009-2011 жылдарға арналған Бағдарламаны қаржыландыру көлемі 1542,08 млн.теңгені құрайды.
«Сәкен Сейфуллин атындағы Қазақ агротехникалық университеті» АҚ дамыту Бағдарламасын іске асыру нәтижесінде мынадай нәтижелер алынады деп күтіледі: 
- элитарлық университет имиджін беделін қалыптастыру; 
- оқытушылар құрамының сапасын көтеру – 45%-ға дейін жеткізу; 
- мүдделі ұйымдар мен кәсіпорындардың шарт негізінде жылына кемінде 50 маманды мақсатты даярлау; 

- мамандарды үш сатылы моделі бойынша даярлауын жүзеге асыру: оқытудың кредиттік жүйесіне негізделген бакалавриат-магистратура-докторантура;  

- жас мамандарды еңбекпен қамту, оларды қайта даярлау жүйесін құру, олардың кәсіби өзін-өзі билеу дайындығын қалыптастыру – жыл сайын түлектердің кемінде 70%-ын жұмыспен қамту; 

- тұтынушылардың толық сапалы, бәсекеге қабілетті, нәтижеге бағдарланған білім алуы; 

· екі инновациялық білім беру бағдарламаларын, оның ішінде қазіргі заманғы ақпараттық технологияларды қолдану арқылы тәжірибе жүзінде іске асыру; тұтынушылардың білім, дағды, құзірет, мәдениет және қоғамда икемділік, кешенді өзін-өзі көрсетуге дайындық алатындарына кепілдік;
· университеттегі ғылыми зерттеулер менеджменті үрдістерінің білім беру үрдісімен бірігуі арқылы білім, ғылым және өндірістің жүйелік бірігуі; 
· шет елдермен білім және ғылым саласындағы тиімді бірлестікті дамыту және 2 дипломдық білім беруге өту; 
- әлемдік стандартқа сай сапалы білім беретін элитарлық оқу орны ретінде университеттің өзіндік беделін қалыптастыру – жылына 20 басылым; 

· сапа менеджменті жүйесін жоғары деңгейге жеткізу – кезекті қайта сертификаттаудан өту; 

· университеттің білім беру сапасын түбегейлі арттыру және бәсекеге қабілеттілігін күшейту – республика бойынша жоғарғы оқу орнының бас рейтингін жақсарту; 

· білім беру саласында халықаралық стандарттарға қол жеткізу – екі мамандық бойынша халықаралық аккредиттеуден өту; 

- университеттің оқу және ғылыми процестің материалдық-техникалық базасын нығайтуға, студенттердің тәжірибелік дайындығына бөлінетін қаржыларын 150 млн.теңгеге дейін жеткізу (орташа үш жылда).
2009-2011 жылдар


2. Кіріспе
Қазақстан әлемдік кеңістікте нарықтық экономикалы ел ретінде мойындалған. Тәуелсіздік алған аз жылдың ішінде біздің еліміз экономикада түбегейлі өзгеріс жасап, әлемдік өркениетке қосылуға ұмтылуда, сол үшін жаңа озық технологиялар қолданып жатыр. 
Қазақстан Республикасының Үкіметі жоғары оқу орындарының (бұдан әрі – ЖОО) оқытудың кредиттік жүйесі бойынша үш сатылы білім беру жүйесін енгізуге және таратуға көмектесетін Болон процесіне, университеттердің Ұлы Хартиясына енуіне белсенді жұмыс жүргізуде. Бұл жерде студенттің де, оқытушының да ұтқырлығы артады. Біздің ЖОО халықаралық беделге ие болып, халықаралық аккредиттеуден өтуге мүмкіндіктері бар, бұл аграрлық бағыттағы ЖОО-на да қатысты. 

Республикамызда аграрлық бағыттағы мамандарды үш базалық оқу орындары даярлайды, одан басқа алты оқу орындарында арнайы факультеттер ашылған және ауыл шаруашылығы мамандықтарын ашқан жиырмадан астам бейінді емес университеттер бар. 
ЖОО құрамының көбеюі ауыл шаруашылығы мамандықтарға бөлінетін мемлекеттік тапсырыс санына әсер етеді, яғни әр ЖОО үлесіндегі мұндай тапсырыстар азаюда. Мәселен, 2008 жылы ауыл шаруашылығы мамандықтарына 2030 орын немесе 6,2% грант бөлінді, әрине, бұл біздің аграрлық мемлекетіміздің күн санап дамып отырған ауыл шаруашылығы сұранысын қанағаттандыру үшін жеткіліксіз. Сондай-ақ ауыл мектептерін бітіріп, ауыл шаруашылығы мамандықтарында өз қаржылары есебінен оқуға ниет білдіретін түлектердің саны да азаюда. 
Аграрлық сектор мен АӨК мекемелерін жеке нарықтық субъект ретінде қайта құру нәтижесінде білім алушылардың өндірістік тәжірибеден өтуі мен тәжірибелік дайындығын ұйымдастыру жағдайы біршама қиындап кетті. ЖОО оқытушыларының, оның ішінде ауыл шаруашылығы бағытындағы оқытушылардың біліктілігін көтеру, сондай-ақ АӨК жетекшілері мен мамандарының біліктілігін арттыру мен оларды қайта даярлау жұмысында да қиындықтар туындауда, бұл ауыл шаруашылығын басқарудың жаңа технологиялары мен әдістерін енгізуге кедергі болуда. 
Бұған дейін орын алған білім беру мен ғылым арасындағы байланыссыздық жойылмай отыр, бұл оқытушылардың біліктілігін арттыруға кедергі болып, оқу үдерісінің сапасына кері әсерін тигізуде. 
Оқытушылардың әлеуметтік қорғалуындағы әлсіздіктің салдарынан білім беру саласынан жас мамандардың кетуі, яғни профессорлық-оқытушылық құрамы жас шамасының ұлғайуы орын алу байқалады. 

Республика экономикасының көтерілуі, жоғары білім саласындағы жетістіктер аграрлық білімнің дамуына, оның ғылыммен, ауыл шаруашылығы өндірісімен байланысының артуына жаңа жолдар ашады. Дамыған елдердің тарихынан экономика мен өндірісті көтеру үшін білім мен ғылымның дамуы алдыңғы қатарға қойылғаны анық байқалады. 
Қазіргі кезде элитарлық ЖОО құру мәселесі кең түрде талқылануда. Бұл жерде мәселе классикалық үлгідегі университеттерді құру жөнінде екендігі сөзсіз. Соған қарамастан, әр салада ерекше мәртебеге ие, мемлекет тарапынан қолдау көрсетілетін кемінде бір жетекші ЖОО болуы керек және ол ЖОО басқа профильді оқу орындарына үлгі көрсетіп, бағыт беріп отыруы керек. Білім берудегі элитарлық сектор ел экономикасының бәсекеге қабілеттілігін жоғары деңгейге жеткізу үшін қажет. 
Аграрлық саладағы мұндай элитарлық ЖОО жаңа астананың алғашқы оқу орны, жарты ғасырдан астам тарихы бар, білім, ғылым және өндіріс саласының байланысын одан әрі дамыту мақсатында Қазақстан Республикасының Ауыл шаруашылығы министрлігінің (бұдан әрі - ҚР АШМ) қарамағына берілген «Сәкен Сейфуллин атындағы Қазақ агротехникалық университеті» АҚ (бұдан әрі - С. Сейфуллин атындағы ҚазАТУ) базасында құруға болады. Аграрлық білім беру саласындағы көшбасшыны құру жеке университеттердің жұмысы емес, ол тек мемлекеттің жетекші ролімен шешілетін аса маңызды міндет. 
Бұл бағдарлама Қазақстан Республикасының «Білім туралы» Заңына, Қазақстан Республикасының «Ғылым туралы» Заңына, Қазақстан Республикасындағы Білім беруді дамытудың 2005-2010 жылдарға арналған мемлекеттік бағдарламасына және Қазақстан Республикасының Ауыл шаруашылығы министрі А.Қ. Күрішбаевтың 2008 жылғы 15 қарашадағы «Сәкен Сейфуллин атындағы Қазақ агротехникалық университеті» АҚ-ның профессорлық-оқытушылық құрамымен кездесуінің хаттамасына сәйкес әзірленді. Оның басым бағыттары «Қазақстан Республикасының агроөндірістік кешенін тұрақты дамытудың 2009-2011 жылдарға арналған тұжырымдамасының» мақсаттары мен міндеттеріне сүйеніп, анықталды. 

3. «Сәкен Сейфуллин атындағы Қазақ агротехникалық университеті» 
АҚ-ның қазіргі жағдайы 
«Сәкен Сейфуллин атындағы Қазақ агротехникалық университеті» АҚ-ы жарты ғасырдан астам тарихы бар оқу орны. Оның негізі 1957 жылы тың игеру аймағының орталығы – Ақмола қаласында Ауыл шаруашылығы институты ұйымдастырылған (КСРО Министрлер Кеңесінің 3.10.1957 жылғы № 1176 Қаулысы) кезде қаланды. ЖОО ашу шешімі Қазақстандағы тың және тыңайған жерлерді кең түрде игеру және жаңа кеңшарлар мен ұжымшарлардың ашылуымен байланысты болды. Бірінші рет студенттер 1958 жылы «Агрономия», «Ауыл шаруашылығының механизациясы» және «Жерге орналастыру» мамандықтары бойынша қабылданды.
Институт бірте-бірте кеңейіп, жоғары ауыл шаруашылығы білімі мен ғылымының ірі орталығына айналды. Үкіметтің 1996 жылғы 7 мамырдағы     № 573 Қаулысымен институт Ақмола аграрлық университеті болып қайта құрылып, оған қазақ халқының көрнекті қайраткері – Сәкен Сейфуллиннің аты берілді.
2001 жылы ҚР Үкіметінің 15 шілдедегі № 821 Қаулысымен университет өзінің меншік нысанын өзгертіп, «С. Сейфуллин атындағы Қазақ агротехникалық университеті» Жабық акционерлік қоғамы болып қайта құрылды. 
2004 жылы университеттің профессорлық-оқытушылық құрамының өтінішімен «Сәкен Сейфуллин атындағы Қазақ агротехникалық университеті» ЖАҚ жойылып, оның базасында Республикалық мемлекеттік мекеме «Сәкен Сейфуллин атындағы Қазақ мемлекеттік агротехникалық университеті» құрылды. 

Қазақстан Республикасы Үкіметінің 2005 жылғы 4 сәуірдегі № 300 «Қазақстан Республикасы Білім және ғылым министрлігінің жекелеген сұрақтары» Қаулысымен университет Қазақстан Республикасы Ауыл шаруашылығы министрлігінің қарамағына берілді. 
Университеттің 43 кафедрасында 580-нен астам оқытушы жұмыс атқарады, оның ішінде 32 ғылым докторы мен 198 ғылым кандидаты бар. Университетте 10 мамандық бойынша аспирантура жұмыс істейді (Өсімдік шаруашылығы; Агрохимия; Микробиология; Ауыл шаруашылығын механизациялау технологиясы мен құралдары; Электротехнология және ауыл шаруашылығындағы электр жабдықтары; Ауыл шаруашылығы малын өсіру, олардың селекциясы, генетикасы және көбеюі; Жеке зоотехния, мал шаруашылығы өнімдерін өндіру технологиясы; Экономика және халық шаруашылығын басқару; Қаржы, ақша айналымы және несие; Ветеринарлық эпизоотология, микология микотоксикология, иммунологиямен бірге).

Университет оқу процесінде дәстүрлі академиялық процесс пен еңбек нарығының шынайы сұранысы есебімен оқытудың жаңа технологиялары мен жаңа оқу пәндерін енгізу мәселесін сәйкестендіріп, білім берудің көп деңгейлі үлгісін іске асырады. 
2003 жылғы 1 қыркүйектен бастап университет Болон келісімін іске асыру мақсатында оқу процесіне оқытудың кредиттік жүйесін қолдана отырып, кадр даярлаудың үш сатылы (бакалавр – магистр – философия докторы) жүйесін енгізе бастады. 
Докторлық (кандидаттық) диссертациялар қорғау бойынша 4 диссертациялық кеңес жұмыс істейді (16.00.03 - Ветеринарлық микробиология, вирусология, эпизоотология, микология  микотоксикология, иммунологиямен бірге, 16.00.07 - Ветеринарлық акушерлік және мал  өнімдерінің биотехникасы мамандықтары бойынша ОД 18.08.03 біріккен диссертациялық кеңесі; 06.02.01 – Ауыл шаруашылығы малын өсіру, олардың селекциясы, генетикасы және көбеюі, 06.02.04. – Жеке зоотехния, мал өнімдерін өндіру технологиясы, 06.01.09. – Өсімдік шаруашылығы мамандықтары бойынша ОД 18.08.02 біріккен диссертациялық кеңесі; 08.00.05 - Экономика және халық шаруашылығын басқару (ауыл шаруашылығы) мамандығы бойынша ОД 18.08.01 біріккен диссертациялық кеңесі; 13.00.01 – Жалпы педагогика, педагогика мен білім беру тарихы, этнопедагогика, 13.00.08 – Кәсіптік білім беру теориясы мен әдістемесі мамандықтары бойынша  ОД 14.50.09 біріккен диссертациялық кеңесі).
Өзінің 50 жылдық қызметі кезінде университет қабырғасынан ауыл шаруашылығы мен экономиканың басқа да салалары үшін 48 мыңнан астам маман қанаттанды. Олардың арасында Президент аппараты мен Премьер-Министр Кеңсесінің қызметкерлері, Парламент депутаттары, елшілер, облыс, қала, аудан әкімдері, көрнекті ғалымдар, ірі кәсіпорындар мен агроқұрылымдардың басшылары, кәсіпкерлер мен атақты мамандар бар.
Университетте білім мен ғылымды органикалық байланыстыруға баса назар аударылады. Университет біздің Республикамыздың ауыл шаруашылығы ғылымдарының жетекші орталықтарының бірі болып есептеледі.  
Университет ғалымдарымен бірқатар ғылыми әзірлемелер қолданысқа енгізілуге ұсынылды, олардың кейбіреулері қазіргі таңда ауыл шаруашылығы өндірісінде қолданылуда. Мәселен, «Бәйтерек» жаздық бидай сорты жасалды; Солтүстік Қазақстанда топырақтың құнарлылығы мен астық және жарма дақылдарының өнімділігін басқару жүйесі әзірленді; Солтүстік Қазақстанның қара-қоңыр топырақ үшін жұмсақ жазғы бидай егу, күздік егін мен тритикале сорттық агротехникасы енгізілді; жұмсақ және қатты бидай, арпа, сұлының альтернариозы, фузариозы мен гельминтоспариозына төзімді сорты анықталды; 4,0-4,5 мың кг сауын беретін, 3,6 % майлы аймақтық қара-ала сиыр типі мен жаңа солтүстік-қазақы ашық түсті жүнді етті-майлы-жүнді қой алынды; мал шаруашылығы өнімдерін өндірудің мемлекеттік стандарты әзірленді; иммуноферментті талдау негізінде бруцеллез бен туберкулезді балау ветеринарлық тәжірибеге енгізілді; сондай-ақ балық сапасын бағалау бойынша ұсыныстар берілді; топырақты өңдеу кезінде минералды тыңайтқышты себу үшін қажетті құрал үлгісі дайындалды; топтық себу аппараты мен шашырату тірегі бар сепкіш және трансформаторлық бекеттерді АӨК нысандарының электрлік желілерін апатты жағдайларын қорғау құрылғылары әзірленді; жаңа кесу аппараты, өнімді тауарға дейін өңдейтін үстелі бар НКМ-1 орамжапырақ жинау машиналарының тәжірибелік үлгісі шығарылды; ауылдық аумақтар әлеуетінің әлеуметтік-экономикалық даму мониторингі жүргізілді және Солтүстік Қазақстан мен т.б. аймақтарда ауылды дамытудың әлеуметтік-экономикалық мәселелерін шешу жолдары анықталды.
Қазіргі таңда университетте бакалавриаттың 36 мамандығы бойынша 9 факультетте кадр даярланады: Сәулет өнері факультетінде (Сәулет өнері; Дизайн), Агрономиялық факультетте (Агрономия; Орман шаруашылығы ісі;  Топырақтану және агрохимия; Экология), Ветеринарлық медицина факультетінде (Ветеринарлық медицина; Ветеринарлық санитария; Биотехнология), Жерге орналастыру факультетінде (Жерге орналастыру, Кадастр, Бағалау), Технологиялық факультетте (Зоотехния; Аңшылықтану және аң шаруашылығы; Балық шаруашылығы, Өнім өндірісінің технологиясы), Техникалық факультетте (Агроинженерия; Көлік, көліктік техника және технологиялар; Қайта өңдеу өндірісі технологиясы; Стандарттау, метрология и сертификаттау; Тасымал мен қозғалысты ұйымдастыру және көлікті пайдалану), Компьютерлік жүйелер және кәсіптік білім беру факультетінде (Кәсіптік оқыту; Ақпараттық жүйелер; Есептеу техникасы мен программалық қамтамасыз ету), Энергетикалық факультетте (Жылу энергетикасы; Электроэнергетика; Радиотехника, электроника және телекоммуникация), Экономикалық факультетте (Экономика; Менеджмент; Есеп және аудит; Қаржы; Маркетинг; Тұрмыстық қызмет және сервис). Студенттер контингенті 9370 студенттен тұрады, оның ішінде 6153 студент күндізгі бөлімде оқиды (2008 жылғы 1 қазандағы мәлімет бойынша). Университетте мотоатқыштар мен автомобилді әскердің қосалқы офицерлерін даярлайтын әскери кафедра бар. 
20 мамандық бойынша магистрлер даярланады (Агрономия; Ветеринарлық санитария; Ветеринарлық медицина; Зоотехния; Агроинженерия; Жерге орналастыру; Электроэнергетика; Экономика, Сәулет өнері; Топырақтану және агрохимия; Маркетинг; Қаржы; Биотехнология; Аңшылықтану және аң шаруашылығы; Кәсіптік оқыту; Орман шаруашылығы ісі; Ақпараттық жүйелер; Стандарттау, метрология және сертификаттау; Балық шаруашылығы), оның ішінде «Аграрлық менеджмент» халықаралық магистрлік бағдарламасы бар. 

Университеттің материалдық-техникалық базасы 83 мың м2 аумақты алып жатқан 10 оқу ғимараты мен 7 жатақханадан тұрады. Оқу процесінде 1100 компьютер қолданылады, ол сабақты оқытудың инновациялық технологияларын қолдану арқылы қазіргі заман деңгейінде жүргізуге мүмкіндік береді. Университет құрылымына биотехнологияның қазіргі мәселелері бойынша ғылыми-инновациялық орталық, аграрлық дамудың экономикалық мәселелері бойынша ғылыми-әдістемелік орталық, «Дударай» оқу-өндірістік және аң-балық шаруашылығы кешені, Щучье қаласындағы оқу-сауықтыру кешені, ветеринарлық клиника, біліктілікті арттыру институты, компьютерлік технологиялар орталығы, 900 мың кітап қоры бар кітапхана, монографиялар, оқулықтар, оқу құралдары мен көп таралымды «Маман» газеті жарық көретін редакциялық баспа бөлімі мен баспахана жұмыс істейді. 
Қазақстан Республикасы Білім және ғылым министрлігі Білім және ғылым саласындағы бақылау комитетінің диссертациялық жұмыстың ғылыми нәтижелерін жариялауға ұсынатын журналдары тізіміне енген             «С. Сейфуллин атындағы Қазақ агротехникалық университетінің Ғылым Жаршысы» журналы жұмыс жасауда. 
Сонымен қатар университеттің білім беру қызметін әрі қарай дамытуға тосқауыл болып отырған бірқатар факторлар бар. Олар: 
· оқу-тәжірибелік шаруашылықтың жоқтығы;
· материалдық-техникалық база мен оқу-зертханалық, ғылыми жабдықтардың қазіргі заманғы талаптарға сай келмеуі; 

· жаңа мамандықтардың қажетті оқу-әдістемелік әдебиеттермен аз жабдықталуы және ғылыми атағы мен дәрежелері бар оқытушылардың аздығы; 

· оқу процесіне және ғылыми-зерттеу жұмыстарын (бұдан әрі – ҒЗЖ) жүргізу барысында қазіргі заманғы ақпараттық және телекоммуникациялық технологиялардың жеткілікті қолданылмауы;

· студенттердің кәсіпорындардағы тәжірибелік дайындығының шектелуі;
· түлектердің магистратураға, қызметкерлердің Президенттік «Болашақ» халықаралық бағдарлама бойынша докторантураға, шет елдік ЖОО мен ғылыми орталықтарында тағылымдамадан, біліктілікті көтеру курстарынан өтуге бағыт-бағдар алудағы шектеулер;  
· шетелдік серіктестермен ғылыми байланыстың төмен деңгейі; 
· жекелеген оқу корпустары мен факультеттердің Интернет желісіне қосылуының шектелуі; 
· аяқталған ғылыми әзірлемелердің өндіріске енгізілуіне инновациялық құралдардың аз қолданылуы; 
· аймақ экономикасында сұранысқа ие мамандықтарды анықтауда және түлектерді еңбекпен қамтуда мақсатқа бағытталған жұмыстардың жүргізілмеуі.
4. Бағдарламаның мақсаттары мен міндеттері
Бағдарламаның басты мақсаты Қазақстан Республикасы ауыл шаруашылығы жоғары оқу орындары ішінде элитарлық университет және ауыл шаруашылығы саласында алдыңғы қатарлы ғылыми зерттеулер жүргізу бойынша мойындалған ғылыми орталық мәртебесіне ие болу. 
Алға қойылған мақсатқа қол жеткізу үшін келесі міндеттерді шешу керек: 
- мамандарды озық даярлау және қайта даярлау сапасын арттыруды қамтамасыз ету; 

- мамандарды мақсатты дайындау мен түлектерді еңбекпен қамтудың жүйесін құру;

- профессорлық-оқытушылық құрамының біліктілігін арттырудың жаңа формаларын енгізу; 

- сапа менеджменті жүйесін жетілдіру;  

- халықаралық аккредиттеуге ие болу; 
- қоғамда университет қабырғасында алған білімінің беделі мен тектілігі туралы пікір қалыптастыру;
- студенттердің толық тәжірибелік дайындығын қамтамасыз ету; 
- ғылыми зерттеулерді ел экономикасының сұранысына бейімдеу және шетелдік ғылыми ұйымдарымен серіктестігін дамыту; 

- оқу процесіне оқытудың инновациялық технологияларын енгізу; 

- оқытудың кредиттік жүйесі мен қашықтан оқытуды дамыту; 

- профессорлық-оқытушылық құрамының оқу-әдістемелік және ғылыми-зерттеу жұмыстарын арртыруға жағдай жасау; 

- оқытушылардың білім беру қызметін сапалы жүргізуіне ынталандыру тетіктерін жасау; 

- қызметкерлер мен студенттерді әлеуметтік қорғауын қамтамсыз ету; 

- оқыту және ғылыми жабдықтарды жетілдіру, университеттің материалдық-техникалық базасын үнемі жаңарту және кеңейту; 

- қазіргі заманғы оқу корпустарын, жатақханалар мен қызметкерлерге арналған тұрғын үйлерді салу; 
- мәдени-тәрбие жұмыстарын күшейту.
5. Бағдарламаны іске асыру жолдары 

2006 жылы қабылданған жаңа мамандықтар жіктемесіндегі оң бағыттардың бірі мамандықтарды ірілендіру болды, бұл өз кезегінде жеке қажеттілікке орай оларды тиімсіз бөлуге тыйым салды. Оқуға түсер кезде талапкер ЖОО таңдау кезінде экономикалық себептерге байланысты оның білім саласындағы беделі мен абыройын емес, өз тұрған жерге жақындығын есепке алады. Осыған байланысты орта мектептер мен колледждердің түлектерін университет мамандықтарына тарту жұмыстарына баса назар аудару қажет. Соңғы үш жылда аграрлық сала мамандықтары бойынша мемлекеттік білім грантын жеңіп алған талапкерлердің 20%-ы астаналық агротехникалық университетті таңдады.
Кәсіптік бағдар беру жұмыстары студент қатарын білімді, шығармашыл қыз-жігіттермен толықтыру жұмысына бағытталуы керек. Мектеп (колледж) түлектерінің кәсіби бейімділігін арттыру мен студенттер контингентін қалыптастыру бойынша жұмысты белсендіру үшін мына міндеттерді орындау керек:
- мамандық жіктемесін одан әрі жетілдіру; 
- аграрлық сала үшін маман даярлауға мемлекеттік тапсырысты профильді ЖОО арасында олардың рейтингісі мен мамандандырылуына және сұранысқа негіздеп бөлу механизмін енгізу; 
· АӨК жоғары ауыл шаруашылығы және техникалық мамандығы бар мамандарға сұранысының мониторингін үнемі жүргізу; 
· университет қызметін бұқаралық ақпарат құралдарына жариялау, ұжымның оқу-әдістемелік, ғылыми-зерттеу және мәдени-тәрбие жұмыстарындағы жетістіктерін әйгілеу; 
· жақын мамандықтар аясында қысқартылған бағдарлама бойынша үздіксіз білім беру жүйесін дамыту;  
· кафедраларда мектеп бітіруші түлектерге арналған университеттің профильді пәндері бойынша факультативті курстар ұйымдастыру; 
· түлектер бойында университеттің мамандықтарына деген қызығушылық сезімін қалыптастыру; 

· жыл сайын түрлі пәндер бойынша, оның ішінде университет мамандықтарына бағытталған пәндерден мектеп оқушыларының олимпиадасын өткізу қорытындысы бойынша жеңімпаздарға оқу орнында оқуға грант беру;
· мектеп оқушыларын студенттер мен жас мамандардың ғылыми конференцияларына тарту;
· университетте оқуға ниет білдірген тұлғаларға арналған тегін дайындық курстарын ұйымдастыру; 
· келісімшарт және облыс, аудан әкімдіктерімен мемлекеттік-жеке серіктестік негізінде шаруашылық субъектілеріне мамандарды мақсатты даярлау жүйесін әзірлеу;
· ауыл шаруашылығы және техникалық мамандықтар үшін өтпелі ұпайды 50-ге, ал экономикалық мамандықтар үшін 65-ке көтеріп, келісімшарт негізінде оқуға түсетін үміткерлерге талапты арттыру.
5.2. Профессорлық-оқытушылық құрамының біліктілігін арттыру 
Маманның сапасы бірінші кезекте профессорлық-оқытушылық құрамының біліктілік деңгейіне байланысты. 

Университет қызметкерлерінің біліктілігін арттыру мен оларды қайта даярлау жүйесі негізінен локалды (университет ішілік, қала ішілік) сипатта, әрі оқытушылардың жеке бастамасы бойынша жүзеге асырылатын, сондықтан да ол оқытушылардың білімі мен тәжірибесін белсендіре алмайды. Біліктілікті арттыру шығындары негізінен өз қаржылары есебінен жүзеге асады. Білім беру бағдарламалары инновациялық педагогикалық технологияларды, ізденушілік, зерттеу, шығармашылық дағдыларды және қашықтан оқыту технологияларын меңгерген оқытушыны даярлауға бағытталуы тиіс. Профессорлық-оқытушылық құрамының біліктілігін әлемнің жетекші оқу орындарында арттыру оқытудың кредиттік технологиясына негізделген кадр даярлаудың үш сатылы моделін енгізуге байланысты аса өзекті болып отыр. 
Осыған байланысты келесі басым бағыттарды ерекше атауға болады: 
· ғылыми-педагогикалық кадрларды алмасу бойынша халықаралық келісімшарттарды іске асыруға қатысу; 

· жыл сайын 10-15 жас, болашағы бар ғалымға шет тілін меңгерту арқылы оларды шет елдің жетекші университеттері мен ғылыми орталықтарында тағылымдамадан өткізу; 
· университет қабырғасында шетелдің халықаралық аккредиттеуден өткен университеттерінен ғалымдарды шақыру арқылы PhD докторларын дайындау бойынша курс ашу;  
· оқытудың инновациялық технологиялары, сондай-ақ іргелі және қолданбалы зерттеудің жаңа бағыттары бойынша републикамыздың және шет мемлекеттердің университеттерінде (ғылыми мекемелерінде) қызметкерлерді даярлаудың (қайта даярлаудың) кезеңдік бағдарламасын енгізу;  
· оқу-әдістемелік және ғылыми-зерттеу жұмыстарында беделді нәтижеге ие оқытушылардың халықаралық конференциялар мен семинарларға қатысуына гранттар бөлу; 
· қысқа мерзімді семинар ретінде оқу сабақтарын жүргізу үшін еліміздің, Ресейдің және алыс шет мемлекеттердің ЖОО-дан жоғары білікті оқытушыларды шақыру; 
· ҚР АШМ ведомстволық ұйымдары базасында жылына кемінде 40 оқытушының біліктілігін арттыру курстарынан өтуін ұйымдастыру; 
· Алыс және жақын шет елдердің жетекші университеттері мен ҒЗИ-да жылына кемінде 30 оқытушының ғылыми тағылымдамадан өтуін қамтамасыз ету; 
· ТМД мемлекеттерінің университеттері мен ҒЗИ-да біліктілікті арттыруға гранттар бөлу; 
· университет ішілік біліктілікті арттыру үлгісін жетілдіру; 
· магистрлер даярлау үшін шет мемлекеттердің университеттерімен бірлесіп оқу жоспары мен бағдарламаларын әзірлеу;  
· агроөнеркәсіптік кешен мамандары мен жетекші кадрларын қайта даярлауда инновациялық технологияларды пайдалану. 
5.3. Маман даярлау сапасын арттыру 
Қазіргі жағдайда жоғары білім беру жүйесіне жаңа сапа енгізу керек. Университет өзіне тән ерекшелігімен басты міндеті жоғары білікті маман даярлау болып табылатын ерекше сала ретінде қарастырылады. Жоғары және жоғары оқу орнынан кейінгі кәсіби білім беру құрылымын әлемдік білім беру кеңістігімен біріктіру мақсатында оны халықаралық талаптарға сәйкестендіру керек. Университет түлектері бәсекеге қабілетті және қазіргі өндірісте сұранысқа ие, тек ғылым мен техниканың қазіргі заманғы жетістіктерін меңгеріп қана қоймай, шығармашыл болу керек. 
Осы мақсатта университет республика бойынша алғашқылардың бірі болып, өзіндік білім алу, жеке жоспар негізінде білімді шығармашыл меңгеру және білім беру траекториясын таңдау деңгейін арттыруға бағытталған оқытудың кредиттік жүйесін енгізді. Оқытудың дәстүрлі жүйесіне қарағанда, кредиттік жүйе студентті өз бетімен білім алуға ынталандырады, оқытудың интерактивті әдістері мен ақпараттық технологияларын қолдану, ЖОО-ның академиялық еркіндігінің жоғары деңгейі, студенттерге білімнің тең берілуі мен олардың ұдайы дайындығы және т.б. арқасында оқытушы мен студент қызметінің даму стилін арттырады. ЖОО-да тіркеуші офисі мен академиялық қызметтер құрылды және нормативті-құқықтық құжаттар, студенттердің таңдамалы курстарын таңдауы есебімен білім беру бағдарламалары әзірленді, оқу процесін әдістемелік қамтамасыз ету іске асырылуда, оқытудың кредиттік жүйесінің әдіснамасы бойынша студенттер мен оқытушыларды оқыту жүзеге асырылуда.  
Сонымен бірге, қолда бар кейбір жабдықтар, компьютерлер қазіргі заманғы талапқа сай емес. Барлық оқу ғимараттары локалды желіге қосылмағандықтан, студенттер мен оқытушылардың интернет желісіне қосылулары шектелген, оқу процесінде электронды оқулықтар мен оқу құралдары аз қолданылады. Маман даярлау ісінде қашықтан оқыту технологиясы шектеулі қолданылады. Сынақ ретінде Қазақстанның 16 ЖОО-да қолданылатын қашықтан оқыту технологиясы бойынша университетте 6 мамандықта білім беріледі және ол одан әрі дамытуды қалайды. Бұл өз кезегінде қосымша қаржыландыруды талап етеді. 
Университеттің кітаппен қамтылу деңгейі жеткілікті болғанымен, мемлекеттік тілде оқу, оқу-әдістемелік әдебиеттердің жетіспеушілігі байқалады. Оқытудың кредиттік жүйесіне көшу студенттердің жеке дайындықтарына уақытты көп бөлуін және оқу залдарын кеңейтуді талап етеді. Қолданыстағы оқу залдарының ауданы нормативті талаптарға сай емес.
Университет кітапханасы өз күшінің аздығынан профессорлық-оқытушылар құрамының даярлаған оқу-әдістемелік әдебиеттерін сапалы дайындауға қауқарсыз. Кітап басудағы полиграфиялық жұмыстардың төмен сапасы (сапасыз түптеу, кітап беттерінің тігілмей, желімделуі) баспахананы баспаға ауыстыруға мүмкіндік бермейді. Кітапханада телекоммуникацияның заманауи жүйесі мен қазіргі компьютерлік технологиялар бойынша оқулықтардың жетіспеушілігі байқалады. Жыл сайын жаңа оқулықтар мен ғылыми және басқа да әдебиеттердің түсімі бар болғаны 1,1 - 2,4 %-ды құрайды, ал талап бойынша жыл сайын бұл түсім кемінде жалпы кітап көлемінің 5%-ын құрауы керек. 

Оқу-тәжірибелік шаруашылықтың жоқтығынан, оқу және өндірістік тәжірибе үшін аймақтың түрлі кәсіпорындары мен шаруашылық субъектілері қолданылады. Алайда бұл орын алып отырған жағдайдан шығар жол емес және студенттердің тәжірибелік дайындығы мәселесін шеше алмайды.  
Университеттің маман даярлау сапасын арттыру бағытындағы міндеттері мыналар:
· барлық мамандықтар бойынша таңдамалы пән каталогын жетілдіру; 
· мамандықтың оқу жоспарына сәйкес барлық міндетті және таңдау компоненттері бойынша студенттерді оқулықтармен, оқу құралдарымен қамтамасыз ету, оқу-әдістемелік кешендердің электронды нұсқаларын әзірлеу; 
· заманауи оқулықтарды жазу үшін авторлық ұжымдарды құру;   

· кітапхананың оқу залдары мен Интернет-кластар желісін кеңейту және студенттердің өзіндік жұмысына арналған электронды дидактикалық материалдарды көбейту;
· өзіндік білім беру порталын құру және оқытудың жаңа технологияларын енгізу мен дамыту үшін локалды желіні кеңейту; 
· сыртқы ақпарат ресурстарына сапалы және қысқа мерзімде қол жеткізуді қамтамасыз ету;
· оқу үдерісінде заманауи ақпараттық технологияларды кең қолдану мен қашықтан оқыту технологиясын дамыту мақсатында факультеттердің талапқа сай материалдық-техникалық базасын құру;  
· оқытудың инновациялық технологияларын (компьютерлік, интерактивті және т.б.), сондай-ақ кәсіби-бейімді оқыту және бақылау бағдарламаларын енгізу; 
· инженерлік және басқа мамандықтар бойынша қашықтан оқыту технологиясын кеңейту;
· ҚР АШМ-нен және өндірістен жаңа технологиялар мен жаңа техниканы қолдану бойынша дәріс оқу үшін жетекші ғалымдарды тарту;  
· оқытудың кредиттік жүйесіне негізделген кадр даярлаудың үш сатылы (бакалавриат, магистратура және докторантура) моделі бойынша PhD докторларын дайындау сатысын енгізу; 
· студенттің сапалы білім алуға құқығын нығайту, профессорлық-оқытушылар құрамының сапалы білім беруге жауапкершілігін анықтайтын механизм енгізу;  

· АӨК мамандарға сұранысы мониторингін жүргізу және мемлекеттік білім гранты негізінде білім алған түлектерді бөлу жүйесін даярлау; 

· әлеуметтік серіктестікті дамыту, студенттердің кәсіби тәжірибесі мен тағылымдамадан өтуіне және түлектерді еңбекпен қамту жұмысына жұмыс берушілерді тарту;
· халықаралық «Болашақ» бағдарламасы мен «ЖОО үздік оқытушысы» стипендиясын пайдаланып, профессорлық-оқытушылар құрамының біліктілігін арттырудың тиімді жүйесін құру және жыл сайынғы біліктілікті арттыру көрсеткішін штат құрамының 20%-на жеткізу;

· ҚР Ауыл шаруашылығы министрлігінің АӨК мамандарының және ауылдық тауар өндірушілердің біліктілігін арттырудың жаңа формалары мен әдістерін табу, жетілдіру;
· мемлекеттік және шет тілдерін меңгерудің тиімді формаларын табу, жетілдіру; 

· студенттерді әлемнің жетекші университеттерінде оқуға бағыттау үшін халықаралық білім гранттарын пайдалану; 

· студенттік ғылымды ұйымдастыруды одан әрі дамыту; 
· оқу-тәжірибелік шаруашылықты ұйымдастыру; 
· баспахананың материалдық-техникалық базасын нығайтып, оны баспаға айналдыру.
5.4 . Ғылыми зерттеуді дамыту 
Ғылым кез келген мемлекеттің рухани дамуының маңызды ресурсы және экономиканы қозғаушы күш болып табылатыны баршаға аян. Ол мемлекет болашағын анықтайтын өндірістік күштердің бірі, ұлттық байлық ретінде қарастырылады. Тарихи тамыры терең, білім мен ғылым үдерісінің тығыз байланысы негізінде кадр даярлаудың дамыған жүйесіне, қажетті инфроқұрылымға, жоғары білікті басқарушы, ғылыми кадрларға ие университет қана білім мен ғылым үдерісін біріктіруде орталық бола алады. 
Университетті ҚР АШМ қарамағына беру нәтижесінде технопарк түрінде инновациялық орталық құру арқылы білім, ғылым мен өндірісті шынайы біріктіру мақсатында ведомстволық ұйымдардың ғылыми әлеуеті мен материалдық-техникалық базасын тиімді қолдануға мүмкіндік туып отыр.
Ғылыми зерттеулерді бұдан әрі дамыту және профессорлық-оқытушылар құрамының ғылыми-зерттеу жұмыстарын 042 «АӨК саласындағы қолданбалы ғылыми зерттеулер» бюджеттік тақырып талаптарына сәйкестендіру мақсатында университетте өсімдік шаруашылығы, мал шаруашылығы т.б. бағытта ғылыми-зерттеу жұмыстары жоспарлануда. 
Университеттің ғылыми зерттеулерді дамыту саласындағы міндеттері мыналар: 
· университеттің ғылыми-педагогикалық кадрларды даярлау және ҒЗЖ жүргізу саласында ҚР АШМ аймақтық ғылыми-зерттеу ұйымдарымен байланысының тиімді механизмін жасап шығару; 
· агроөндірістік кешен мәселелері бойынша, сондай-ақ қазіргі биотехнологияның қолданбалы зерттеулері мәселесі бойынша республикалық мақсатты, қолданбалы және инновациялық ғылыми-техникалық бағдарламаларды құру мен іске асыруға атсалысу; 

· университетте инновациялық өнімді даярлау мен іске асыру бойынша ғылыми институттар, орталықтар және зертханалар ұйымдастыру;
· университет ғалымдарының ғылыми әзірлемелерін өндіріске енгізу бойынша инновациялық-консалтингті қызмет ұйымдастыру; 

· өндірісте ғылымды ұйымдастыру мен дамыту үшін инвестиция тарту;
· шаруашылық субъектілермен өзара тиімді келісімшарттар негізінде аяқталған ғылыми әзірлемелерді өндіріске енгізу;
· халықаралық қорлар гранты бойынша жұмыстарды орындау арқылы университет ғылымының әлемдік ғылыми-техникалық кеңістікпен байланысын қамтамасыз ету; 
· халықаралық аккредитациядан өткен докторлық бағдарламасы бар шетелдік жетекші ЖОО серіктестік негізінде философия докторларын даярлау бойынша орталық құру және осы арқылы университеттің зияткерлік әлеуетін сақтау және дамыту; 

· университет мамандықтарын ғылыми дәрежелі оқытушылармен кемінде 45% деңгейінде қамтамасыз ету. 

5.5.  Материалдық-техникалық базаны нығайту
Білім беру мен ғылымды реформалау ең қиын кезеңде, нарықтық экономикаға өту кезеңіне сәйкес келді. Жоғары оқу орындары үшін, оның ішінде біздің университет үшін де нарыққа көшу салдары кері әсерде болды.
Еліміздің экономикалық жағдайының жақсаруы университеттің қаржылық жағдайында да көрініс береді. Келісімшарт негізінде оқитын студент саны артуда, мемлекеттік бюджеттен бөлінетін қаржы көлемі ұлғаюда, өзіндік шаруашылық қызмет дамуда. Соңғы екі-үш жылда бюджеттен тыс қаржылар есебінен Астана қаласында спорт кешені, биотехнология бойынша ғылыми-зерттеу институты, Щучье қаласында екі оқу ғимараты пайдалануға берілді, университеттің жатақханалары мен оқу ғимараттары күрделі жөндеуден өткізілді, студенттер мен қызметкерлердің жеке компьютерлермен, әдебиеттермен қамтамасыз етілуі айтарлықтай жақсарды. Алайда оқу және ғылым үдерісінде қолданыстағы жабдықтар, құралдар мен материалдардың көп бөлігі ескірген. Арнайы зертханалардың жетіспеушілігі байқалады. Ғылыми кітапхананың пайдалы ауданын кеңейту керек. Сонымен қатар, ескірген ғимараттар мен құрылыстардың үлесі бүгінгі таңда 40%-дан асады, ал агрономиялық, техникалық және жерге орналастыру, қоғамдық кәсіптер факультеттерінің ғимараттары, Интернациональное елді мекеніндегі қазандық пен университет авто тұрағы толықтай тозған. Соңғы 20 жыл ішінде спорт кешенінен басқа ғимарат салынбаған. Есеп бойынша 1 студентке 7,2м2 келеді, ал белгіленген талап бойынша 9 м2 аудан болуы керек. 
Автокөліктік құралдар паркін жаңарту керек, себебі оның тозу деңгейі 36%-ды құрайды. Бұл мәселе Қорғалжын ауданында «Дударай» аң, балық аулаудың оқу-өндірістік шаруашылығы және Щучье қаласында оқу-сауықтыру кешенін ұйымдастырғалы тіптен қиындап кетті. Сондай-ақ, университеттің екі ғимараты (ветеринарлық медицина, технологиялық факультеттер ғимараты) бас ғимараттан 25 шақырым жерде, «Интернациональное» елді мекенінде орналасқан. Ауылшаруашылығы машиналары паркі мен оқу құралдары толықтай жаңартуды талап етеді. 
Университет қызметкерлерін, әсіресе, жас мамандар мен түлектерді жатақханаларда баспанамен қамтамасыз ету мәселесі де өзекті. Студенттерді жатақханаларда бөлмемен қамту бар жоғы 60%-ды құрайды. 

Осыған байланысты басым бағыт ретінде мыналар анықталады:
· материалдық-техникалық және оқу-зертханалық базаларды жаңарту есебімен университеттің негізгі қаржысын көбейту; 

· техникалық факультеттің оқу ғимараты құрылысын аяқтау;
· профессорлық-оқытушылар құрамы үшін тұрғын үйлер, студенттер мен магистранттар үшін жатақханалар салу;
· автокөліктік құралдар паркін жаңарту; 

· «Дударай» аң, балық аулаудың оқу-өндірістік шаруашылығының материалдық-техникалық базасын нығайту және Щучье қаласындағы оқу ғимаратын қайта жөндеуден өткізу;
· Шортанды елді мекеніндегі 60 пәтерлік тұрғын үйді қалпына келтіру; 

· студенттердің оқуы үшін жаңа техникаларды алуға бизнес құрылымдарды тарту; 

· кітапхана ғимаратын салу; 
· сауықтыру-емдеу қызметін жаңдандыру. 
5.6. Мәдени-тәрбие жұмысы
Қазақстан Республикасының экономикалық, саяси және әлеуметтік өмірін жақсарту жағдайы, бір жағынан, тұлғаға бағытталған білім беру, оны ізгілендіру идеясын іске асыру, екінші жағынан, ЖОО түлектеріне талапты өсіреді. Жоғары мектепті бітірушілердің тұлғалық мінездемесі мәселесі әлі күнге дейін өзектілігін жоғалтқан жоқ. 
Университетте түрлі формадағы, бағыттағы тәрбие жұмысы жүргізіледі. 2004 жылғы желтоқсаннан бастап оқу сабақтары ұжым болып ҚР Әнұранын тыңдап, орындаумен басталады. 
Университетте студенттердің қоғамдық жұмысын үйлестіруші болып табылатын жастар ісі жөніндегі комитет құрылған. Қоғамдық кәсіптер факультеті жұмыс істейді, оның бөлімшелерінде 600-ден астам студент білім алуда. «Студенттік көктем» республикалық фестивалінің жүлдегері, қалалық музыкалық КТК фестивальдерінің бірнеше дүркін жеңімпазы, Астана әкімі кубогінің иегері «Аграрка сарбаздары» КТК командасы университет мақтанышы. Халықаралық «Шабыт» конкурсының лауреаты, Алматы қаласындағы халықтар достығы фестивалінің лауреаты, халықаралық «Азия дауысы» фестивалінің дипломаты «Рауан» би ансамблі қала көлеміне танымал. 
Университетте спорттық клуб жұмыс істейді, оның құрамында спорттың 15 түрінен секция бар: қазақша күрес, кір көтеру, қол күресі, баскетбол, футбол, волейбол, үстел теннисі т.б. Жыл сайын 2500-ден астам студент түрлі спорттық шараларға қатысады. Университеттің құрама командасы Астана қаласының ЖОО арасындағы спартакиаданың жеңімпазы. Баскетбол командасы 2005 жылдан бері универсиада мен Қазақстан Республикасының чемпионы болып табылады. 
Бұл бағдарлама әлеуметтік белсенді, саяси, мәдени, рухани дамыған, жоғары зияткерлік, қазіргі жағдайға өзін бейімдей алатын тұлға қалыптастыруды көздейді. Мемлекеттік білім беру саясатының талаптары мен бәсекеге қабілетті тұлғаға әлеуметтік тапсырыс, педагогикалық ғылым жетістіктеріне сәйкес, тәрбие жұмысының және Қазақстан Республикасы Президент әкімшілігі ұсынған негізгі міндеттер мыналар болып табылады: 
· жастар арасында ұлт аралық келісімді нығайту; 
· дәстүрлі емес діни ағымдарға қарсы тұруға деген ерік-жігерін қалыптастыру; 
· қоғамдық-саяси сауаттылығын арттыру; 
· жастар арасындағы заң бұзушылық пен қылмыстың алдын алу; 
· жоғары білім саласында студенттердің тек өзіндік дамуын ғана жетілдірмей, олардың еуропалық өркениет пен мәдениетке ұмтылысын қалыптастыру;
- қоғамдық-саяси танымын кеңейту, Қазақстан Республикасының ішкі және сыртқы саясатын түсіндіру, саяси танымды нығайту;
- азаматтық, қазақстандық патриотизм, төзімділік сезімдерін, тұлғаның құқығы мен еркіндігін сыйлауға тәрбиелеу; 
- білім беру саласында мемлекеттік және ресми тілді тең қолдану үшін, Қазақстан халықтарының салт-дәстүрін, тілін қолдау үшін студенттердің көп мәдениеттілігі мен көп тілділігіне жағдай жасау; 
- Қазақстан Республикасының мемлекеттік рәміздерін сүю және сыйлау сезімін қалыптастыру;
- әлеуметтік, саяси сауаттылыққа, белсенді азаматтық ұстанымға, көшбасшылық қабілетті дамытуға бағытталған студенттердің өзіндік басқаруларын одан әрі дамыту; 

- студент жастардың университеттің, қаланың, республиканың әлеуметтік, ғылыми, мәдени, еңбек, спорттық өміріне мақсатты, нәтижелі араласуын қамтамасыз ету; 
- студенттердің зияткерлік, шығармашыл, рухани және физикалық мүмкіндіктерін дамыту, олардың бойында адамгершілік пен салауатты өмір салтына деген мығым негізді қалыптастыру; 
- студент жастарды құқық бұзушылықтың алдын алуға, наркоманияны таратуға кедергі болуға, жаман әдеттерден арылуға арналған қозғалыстарға тарту;  
- астаналық білім беру өкілі ретінде университеттің беделін өсіру, республика үшін маңызды агроөнеркәсіптік кешенде өзін жетілдіретін, табысты жас қазақстандықтың образын қолдау; 

- болашақ маманды тәрбиелеу үшін ыңғайлы ерекше әлеуметтік орта құруға мүмкіндік беретін өзіндік дәстүрді, ұжымдық мінезді, университеттік патриотизмді дамыту. 
5.7. Қызметкерлер мен тұтынушыларды әлеуметтік қорғау 
Университет өзінің профессорлық-оқытушылар құрамы мен тұтынушыларын аса қадірлейді және қажет жағдайда ұжымдық келісімшартта белгіленген материалдық көмек көрсету жолдарын қарастырады. Ал ол келісім үнемі қызметкерлерді әлеуметтік қорғауды жақсарту үшін өзгертіліп отырады.
5.8. Сапа менеджменті жүйесін жетілдіру 
Әлемнің барлық өндірісті дамыған елдерінде «сапа менеджменті индустриясы» бар. Осы саладағы шет елдер тәжірибесін зерттеу нәтижесінде Қазақстанда мұндай индустрияны құру мен дамыту үшін ұйымдардың экономика және басқа да салада, өндірісте нақты сапа менеджменті технологиясы мен әдіснамасын дамытуды қамтамасыз ететін, бірлескен әрекеттер жасау қажеттігі анықталды.
Бәсекелестік күресте жеңімпаз болу үшін шет елдік көп ЖОО МС ИСО 9001:2000 талаптарына сай сапа менеджментінің заманауи жүйесін (СМЖ) құру мен енгізуге көңіл бөлуде. Университет 2008 жылғы қаңтарда «Русский регистрдің» Қазақстан Республикасындағы сертификация бойынша ассоциациясының өкілдігінде сапа менеджменті жүйесінде қайта сертификаттаудан сәтті өтті. 
Халықаралық ИСО 9001:2000 стандартына сәйкес университеттің ұйымдастырушылық құрылымы, жауапкершілік матрицасы, университет бөлімшелері туралы ережелер, штат кестесіне сәйкес қызметкерлердің лауазымдық нұсқаулықтары, құжаттар процедурасы, ұйым стандарттары мен әдістемелік нұсқаулықтар жасалды. Сапа менеджменті жүйесінің барлық құжаттары басқарма төрағасымен бекітілді, қолданысқа енгізілді және университет құрылымдары қызметі де, басқа барлық құжаттар да бір ізге түсіруге бағытталды.
Жалпы әзірленген сапа менеджменті құжаттары бойынша университет ұсынатын білім беру қызметін басқару, бақылау, талдау және жетілдіру жұмысы жүзеге асырылады. Үдерістердің ашықтығы қызметкерлердің сауаттылығын, жауапкершілік пен құзырлықты анықтауды көздейді.
Алайда университеттің сапа менеджменті жүйесін жетілдіру мақсатында төмендегі міндеттерді орындау қажет: 

- СМЖ құжаттарын мемлекеттік тілге көшіру; 

- СМЖ саласына магистрлерді даярлауды қосу; 

· әлеуметтік сауалнама жолымен бөлімшелердің өзара қызметінің талдамасын жүргізу; 
· тұтынушылардың (түлектердің, талапкерлердің және олардың ата-аналарының) қанағаттануы мониторингі.  
6. Қажетті ресурстар мен қаржыландыру көзі 
«Сәкен Сейфуллин атындағы Қазақ агротехникалық университеті» АҚ арнайы Даму бағдарламасын іске асыруға жағдай жасау Мемлекеттік бюджет есебі мен өз қаржы есебінен қаржыландыруды талап етеді. Шығынның жалпы сомасы 1542,08 млн.теңгені құрайды (кесте). 
Кесте 
Бағдарламаны іске асыруға қажетті шығындар 
	
	2009ж.
	2010ж.
	2011ж.
	Барлығы

	Республикалық бюджет, млн.теңге
	80,7
	
	
	80,7

	Өз қаржылары, млн.теңге
	573,54
	352,65
	535,19
	1461,38

	БАРЛЫҒЫ
	654,24
	352,65
	535,19
	1542,08


7. Бағдарламаны іске асырудан күтілетін нәтиже 
Сәкен Сейфуллин атындағы Қазақ агротехникалық университетінің Даму бағдарламасын іске асыру кезінде төмендегі нәтижеге қол жеткізілуі керек: 
· элитарлық ЖОО беделін қалыптастыру; 
· оқытушылар құрамының сапасын жақсарту – ғылыми әлеуетті 45%-ға жеткізу; 
· ұйымдар мен кәсіпорындардың сұранысы бойынша келісімшарт арқылы жылына кемінде 50 маманды мақсатты даярлау; 

· -маманды үш сатылы моделде: оқытудың кредиттік жүйесіне негізделген бакалавриат-магистратура-докторантура арқылы даярлау;  

· жас мамандарды еңбекпен қамту, оларды қайта даярлау жүйесін құру, олардың кәсіби дайындығын қалыптастыру – жыл сайын түлектердің кемінде 70%-ын жұмыспен қамту; 

· тұтынушылардың толық сапалы, бәсекеге қабілетті, нәтижеге бағытталған білім алуы; 

· екі инновациялық білім беру бағдарламаны, оның ішінде заманауи ақпараттық технологияларды қолдану арқылы тәжірибе жүзінде іске асыру; тұтынушылардың білім, білік, дағды, мәдениет және қоғамдық өмірге қажетті кешенді дайындық алатындарына кепілдік; 
· университеттегі ғылыми зерттеулер менеджменті үрдісінің білім беру үрдісімен бірігуі арқылы білім, ғылым және өндірістің жүйелік бірігуі; 

· шет елдермен білім және ғылым саласындағы тиімді бірлестікті дамыту және 2 дипломдық білім беруге өту; 
· әлемдік стандартқа сай сапалы білім беретін элитарлық оқу орны ретінде университеттің өзіндік беделін қалыптастыру – жылына 20 басылым; 

· сапа менеджменті жүйесін жоғары деңгейге жеткізу – кезекті қайта сертификаттаудан өту; 

· білім беру сапасын барынша арттыру және университеттің бәсекеге қабілеттілігін күшейту – оқу орнының республикадағы көрсеткішін жоғарылату; 

· білім беру саласында халықаралық стандарттарға қол жеткізу – екі мамандық бойынша халықаралық аккредитациядан өту; 

· университеттің оқу және ғылыми үрдістің материалдық-техникалық базасын нығайтуға, студенттердің тәжірибелік дайындығына бөлінетін қаржыларын 150 млн.теңгеге дейін жеткізу (орташа үш жылда).

